Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 9fed Chwefror, 2010

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, S. Roberts, J. Edwards,  K. Williams, G. Davies, 

J. Humphreys, G. Murray, A. Gruffydd, R. D. Prichard,  B. O. R. Jones, R. Williams, R. Elwyn Thomas

Ymddiheuriadau:
Cynghorwyr I. Roberts, A. Ab Iorwerth


Cafwyd newyddion trist am farwolaeth sydyn Mrs. Olwen Morris, gwraig y diweddar Mr. Emrys Morris, cyn Clerc y Cyngor Tref.    Mynegwyd cydymdeimlad dwysaf a chofion at y teulu.  


Eglurhad am yr atodiad i’r Rhaglen; llythyrau wedi mynd at y cyn Clerc.  Nodwyd bod y Clerc wedi anfon ei chyfeiriad a chyfeiriad e-bost at Lywodraeth y Cynulliad mis Hydref diwethaf, mewn ateb i lythyr am y Ffordd Osgoi.

PENDERFYNWYD ysgrifennu at (i) y cyn Clerc y gofyn iddi anfon pob gohebiaeth Cyngor Tref ar ei union at y Clerc.  (ii) Llywodraeth y Cynulliad i’w hysbysu bod y Clerc wedi anfon ei chyfeiriad a chyfeiriad e-bost atynt mis Hydref diwethaf.
· Derbyniwyd lythyr gan y Cynghorydd A. Ab Iorwerth yn gofyn am sêl bendith i gymryd cyfnod mamolaeth hyd nes Ionawr 2011.  PENDERFYNWYD caniatáu’r cais.  
COFNODION Y CYFARFOD DIWETHAF - CADARNHAU CYWIRDEB

329.
Cofnodion Cyfarfod Mis Ionawr 2010
PENDERFYNWYD  derbyn y cofnodion fel y rhai cywir gyda’r cywirdeb canlynol:

308.
PENDERFYNWYD gwahodd Mr. Aled Evans, Swyddog Tai Fforddiadwy, Cyngor Gwynedd a Mr. Arfon Hughes, Hyrwyddwr Tai Fforddiadwy, i gyfarfod gyda’r Cyngor Tref ym mis Chwefror.

330.
Cadarnhau cywirdeb cofnodion 26ain Ionawr 2010 : Pwyllgor Eiddo 

PENDERFYNWYD  derbyn y cofnodion fel y rhai cywir gyda’r cywirdeb canlynol:

Cae Pawb – Argymhellwyd:  (iii)  Rheolau - newid y geiriad sef, newid  ‘disgwylir’ i ‘mae’n ofynnol’ ac anfon copi o’r Rheolau fel contract newydd at bob deilydd.

331.
Cadarnhau cywirdeb cofnodion 26ain Ionawr 2010 : Pwyllgor Cyllid

PENDERFYNWYD derbyn y cofnodion fel rhai cywir.

MATERION YN CODI O GOFNODION Y PWYLLGOR EIDDO

332.
Cae Chwarae Bodawen – gwaith o osod tarmac ar wyneb y llwybrau wedi ei gwblhau; safon y gwaith yn ardderchog.  Awgrymwyd gosod y meinciau ar slabiau gan fod y tarmac yn gorffen o’u blaenau a dim posib torri’r glaswellt sy’n tyfu oddi tanynt.  

PENDERFYNWYD gosod slabiau o dan y meinciau a gofyn i gwmni Munud ‘Ma gwblhau’r gwaith.

333.
Cae Pawb (a Gohebiaeth Rhif 2) – trafodwyd y Rheolau.  Nodwyd, yn unol â’r Ddeddf, mae hawl rhoi blwyddyn o rybudd i ddiddymu les pe byddai deilydd yn torri’r Rheolau; neu fis o rybudd os heb dalu rhent am y plot.  Cyfeiriwyd at lythyr gan NALC yn gofyn am gopïau o ohebiaeth yn ymwneud â Phlot 13.

PENDERFYNWYD (i)  anfon copïau o ohebiaeth yn ymwneud â Phlot 13 at NALC a roi hawl gweithredol i Gadeirydd Pwyllgor Eiddo, mewn ymgynghoriad â’r Cadeirydd, i ddelio â’r mater.  (ii)  newid geiriad y Rheolau a chynnwys y cymal cyfreithlon ynglŷn â diddymu les.  (iii) Cadeirydd Pwyllgor Eiddo i drafod gydag aelodau Pwyllgor Cae Pawb y syniad o osod clo ar giât mynediad i Cae Pawb a’r Rheolau ychwanegol yn ymwneud â diddymu les.  (iv) rhoi mis o rybudd i deilydd Plot 11 oherwydd methiant talu’r rhent.

334.
Pwyllgor Wefan – tynnwyd sylw at wefan presennol y Cyngor Tref, sydd bellach wedi dyddio, a’r posibilrwydd o’i diweddaru pe byddai’r meddalwedd gwreiddiol ar gael.
MATERION YN CODI O GOFNODION Y PWYLLGOR CYLLID
Ni chodwyd unrhyw fater o’r Pwyllgor Cyllid.

Adroddiad y Cadeirydd

Adroddwyd ar lansiad y Ffordd Osgoi ddydd Gwener, 5ed Chwefror 2010.

CYNGHORWYR I DDATGAN DIDDORDEB

335.
Cynghorwyr S. Griffiths ac A. Gruffydd yn datgan diddordeb yn y ceisiadau cynllunio i gyd.  Cynghorydd G. Murray yn datgan diddordeb yng nghais ariannol Ganolfan Cymdeithasol Porthmadog.
MATERION I’W DWYN GERBRON
336.
Amgueddfa Morwrol – dim byd pellach i adrodd. Tybiwyd ei bod yn bwysig bod yr Amgueddfa yn parhau ar agor.  
PENDERFYNWYD bod y Cadeirydd yn cysylltu gydag ymddiriedolwyr eraill.

337.
Llochesi Bws – dosbarthwyd copïau o luniau a chynlluniau ar gyfer loches bws.  Nodwyd bod arian ar gael ar hyn o bryd ar gyfer adeiladu un lloches bws a bod angen dod i benderfyniad er mwyn symud ymlaen gyda’r cynllun.  Bwriedir adeiladu un arall yn y dyfodol.   Anghytunwyd gyda’r dyluniad a chynigiwyd mynd am un fwy uchelgeisiol.
PENDERFYNWYD gwrthod y cynlluniau a gyflwynwyd oherwydd nifer o resymau, ond yn bennaf tybiwyd bod angen dyluniad llawer gwell.
338.
Ymateb Cyngor Gwynedd i’r Tywydd Garw – cwynion am drefniadau anfoddhaol gan Gyngor Gwynedd yn ystod y tywydd garw rhwng 5ed ac 8fed o Ionawr.  Cyhoedd yn cwestiynu ydi’n iawn iddynt glirio’r eira o flaen eu tai, gan fod sôn byddent yn atebol pe bai rhywun yn cael damwain wedi iddynt glirio’r eira.
Tybiwyd i weithwyr Cyngor Gwynedd gyflawni gwaith ardderchog ac iddynt lwyddo i gadw’r prif lonydd ar agor.

PENDERFYNWYD ysgrifennu at Gyngor Gwynedd (i) yn gofyn am gyngor cyfreithlon ynglŷn ag ydi’n iawn i’r cyhoedd glirio’r eira o flaen eu tai a, phe byddai hyn yn iawn, iddynt godi ymwybyddiaeth y cyhoedd; a (ii) i ddiolch i’r gweithwyr am eu gwaith ardderchog mewn sefyllfa eithriadol o anodd yn ystod y tywydd garw, ac at eu llwyddiant i gadw’r prif lonydd ar agor.  

339.
Cambrian Terrace : Goleuadau –  tynnwyd sylw bod y golau stryd a oedd wedi ei leoli ar gornel Cambrian House, wedi ei dynnu oddi yno.   Ymddengys bod yr ardal yma cryn dipyn tywyllach heb y golau a bod angen gosod un yn lle’r golau a dynnwyd oddi yno.  

PENDERFYNWYD ysgrifennu at Mr. Nigel Hardwidge, Uwch Swyddog Goleuo, Cyngor Gwynedd, i ofyn pam eu bod wedi tynnu’r golau a bod angen gosod golau yn ôl ar y safle yma.

340.
Hen Glinig ger y Parc – tynnwyd sylw bod yr adeilad uchod ar werth.  Deallwyd pe byddai neb yn dangos diddordeb yn ei brynu, bydd yr adeilad yn cael ei ddymchwel.

PENDERFYNWYD ysgrifennu Mr. D. Gibbard, Rheolwr Eiddo Corfforaethol, Cyngor Gwynedd, yn gofyn iddynt un ai ddymchwel yr adeilad a rhoi’r tir yn ôl fel rhan o’r Parc neu ei roi at ddefnydd gan y dref.

341.
Arwyddion –  arwyddion ‘Ysgol’ wedi eu lleoli ger y pictiwrs a siop Quaeck’s am bod y mwyafrif o ddisgyblion Ysgol Eifion Wyn yn defnyddio’r groesfan gyfagos.  Er hynny, nid oeddynt yn dangos bod llwybr yn arwain at yr ysgol, ac ystyriwyd bod yr arwyddion yn wynebu’r ffordd anghywir ac yn gamarweiniol.  

PENDERFYNWYD  ysgrifennu at Mr. Tom Brown, Rheolwr Asiantaeth Cefnffyrdd, gyda chais am i’r arwyddion fod yn gywir a’u huwchraddio gan ddangos bod llwybr cyfagos yn arwain at yr ysgol.

MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

Llwybr Troed Cob Crwn
GOHEBIAETH

342.
Prif Weithredwr, Cyngor Gwynedd : Toiledau Cyhoeddus Tremadog 

PENDERFYNWYD derbyn y wybodaeth.

343.
Un Llais Cymru / NALC : Plot 13 Cae Pawb – wedi ei drafod yn gynharach yn y cyfarfod (gweler eitem 333).

344.
Cyngor Gwynedd, Adran Rheoleiddio : Cytundeb Difa Pla

PENDERFYNWYD derbyn y wybodaeth.

345.
Cyngor Gwynedd, Adran Rheoleiddio : Materion Trafnidiaeth Porthmadog – 
(i) Heol Fadog - cyfeiriwyd at y cyfarfod gyda Swyddog o’r Adran Draffig tair blynedd yn ôl a hyd yn hyn does dim wedi digwydd.

(ii) Heol Newydd – yn dilyn o’r cyfarfod gyda Swyddogion Cyngor Gwynedd ni dderbyniwyd eglurhad am unrhyw benderfyniad.   Nodwyd, hefyd, bod trigolion Heol Newydd wedi anfon cais a deiseb yn gofyn am dynnu’r ynysoedd.

PENDERFYNWYD ysgrifennu at Mr. D. W. Williams, Uwch Reolwr Trafnidiaeth, (i) i’w hysbysu y cynhaliwyd cyfarfod Heol Fadog tair blynedd yn ôl a ni thynnwyd yr un bolard hyd yn hyn.  (ii) yn gofyn am ateb ysgrifenedig yn egluro’r rhesymau am eu penderfyniad i beidio â thynnu’r ynysoedd, ac iddo anfon ateb ysgrifenedig i drigolion Heol Newydd yn egluro pam eu bod yn gwrthod tynnu’r ynysoedd.
346.
Cyngor Gwynedd, Gwasanaeth Cynnal Priffyrdd a Bwrdeistrefol : Rhaglen Waith mis Chwefror

PENDERFYNWYD derbyn y wybodaeth.

347.
Cyngor Gwynedd, Adran Rheoleiddio : Cau Ffordd Sirol Stâd Ddiwydiannol Penamser

PENDERFYNWYD anfon ateb yn rhoi sêl bendith i’r cais.

348.
Cyngor Gwynedd, Gwasanaeth Cynnal Priffyrdd a Bwrdeistrefol : Grisiau Mawr, Porthmadog – mynegwyd siom yn yr ateb derbyniwyd gan Mr. A. Roberts, Peiriannydd Ardal Dwyfor.  
PENDERFYNWYD anfon copi o lythyrau Mr. A. Roberts a’r Cyngor Tref at Mr. Alun Ffred Jones, y Gweinidog dros Dreftadaeth yn gofyn am ei ymateb i lythyr Cyngor Gwynedd; ac anfon copi o’r llythyrau at Mr. G. Morris Jones, Pennaeth Priffyrdd a Bwrdeistrefol.
349.
Cyngor Gwynedd, Gwasanaeth Cyfreithiol : Gorchymyn Diwygio Cyngor Gwynedd (Llwybr Troed wrth Cob Crwn, Porthmadog yn Nhref Porthmadog (2007) (copi o orchymyn a’r rhybudd ar gael yn y cyfarfod)

PENDERFYNWYD derbyn y wybodaeth a’i gynnwys ar Raglen mis Mawrth.

350.
Cyngor Gwynedd, Adran Rheoleiddio : Llwybr Rhif 6 ger Pont Britannia – mynegwyd pryderon ynglŷn â chyflwr y cylfat a chwestiynwyd a yw’n ddiogel i drên deithio ar hyd y trac. PENDERFYNWYD ysgrifennu at (i) Mr. Gareth Jones, Rheolwr Gwasanaeth Amgylcheddol, Cyngor Gwynedd i ofyn iddo:

· weithredu’n rhag blaen i sicrhau bod y llwybr yn ddiogel.

· ydi’n ddiogel i drên deithio ar hyd y darn yma o’r trac?

· am eglurhad am y datganiad yn ei llythyr bod y ‘gyfraith yn rhy gymhleth i ddweud unrhyw beth mwy’.

(ii)  Office of Rail Regulations i ofyn ydi’n ddiogel i drên deithio ar hyd y trac yma.
351.
Cyngor Gwynedd, Adran Rheoleiddio : Cais am wybodaeth : Rheilffordd Ucheldir Cymru

352.
Llywodraeth Cynulliad Cymru : Cais am wybodaeth : Rheilffordd Ucheldir Cymru

353.
Office of Rail Regulations : Cais am Wybodaeth : Rheilffordd Ucheldir Cymru

(Dalier sylw, trafodwyd y tri llythyr uchod ar y cyd)   cyfarfod wedi ei drefnu gyda Mr. Ian Bradfield i drafod croesfan Pont Britannia ar 19eg Chwefror 2010 am 3.00 y.h.  Mynegwyd anfodlonrwydd gyda diffyg derbyn gwybodaeth ac awgrymwyd gofyn iddynt unwaith yn rhagor i ddatgelu’r wybodaeth yn ymwneud â chroesfan Pont Britannia.

PENDERFYNWYD ysgrifennu at Gyngor Gwynedd a Llywodraeth Cynulliad Cymru i ofyn am bob gohebiaeth, e-byst a chofnodion cyfarfodydd yn ymwneud â chroesfan Pont Britannia.
354.
Cyngor Gwynedd, Cyfadran yr Amgylchedd : Goleuadau a Gweithgareddau Nadolig ym Mhorthmadog -  cytunwyd i ystyried Tremadog mewn unrhyw drafodaeth yn ymwneud â goleuadau a gweithgareddau Nadolig.
PENDERFYNWYD derbyn y wybodaeth.

355.
Cyngor Gwynedd, Gwasanaeth Rheolaeth Tai : Pla Cathod yn Pensyflog – tynnwyd sylw at Reolau Tenantiaeth Cyngor Gwynedd ac awgrymwyd mai cyfrifoldeb Gwasanaeth Rheolaeth Tai oedd datrys y broblem yn hytrach na’r Cyngor Tref.  

PENDERFYNWYD ysgrifennu at Mr. D. Alan Davies, Swyddog Gorfodaeth Tenantiaeth, i’w hysbysu, gan fod y tenant yn torri rheolau ac amodau tenantiaeth Cyngor Gwynedd, mai cyfrifoldeb Gwasanaeth Rheolaeth Tai yw symud ymlaen gyda datrys y problemau sy’n ymwneud â’r pla cathod. 

356.
Llywodraeth Cynulliad Cymru : Benthyca gan Gynghorau Cymuned a Thref yn 2010-11

PENDERFYNWYD derbyn y wybodaeth.

357.
Ymgynghoriad ar Reoliadau ac Archwilio (Cymru) (Diwygio) (copi o’r dogfennau ar gael yn y cyfarfod) 
PENDERFYNWYD derbyn y wybodaeth.

358.
Un Llais Cymru : Cylchlythyr Cyllid 
PENDERFYNWYD trosglwyddo’r wybodaeth i Glwb Chwaraeon Madog, Cob 200 a Chyfeillion Cadw Tremadog.

359.
Un Llais Cymru : Prosiectau Gwelliannau LEQ 2010-2011 (copi o’r dogfennau ar gael yn y cyfarfod)

PENDERFYNWYD derbyn y wybodaeth.

360.
Pennaeth Democratiaeth a Chyfreithiol, Cyngor Gwynedd : Cyfarfodydd rhwng Cyngor Gwynedd a’r Cynghorau Tref a Chymuned 2009

PENDERFYNWYD bod y Cadeirydd a’r Cynghorwyr mynychodd y cyfarfodydd yn anfon eu sylwadau.

361.
Un Llais Cymru : Garddwest Palas Buckingham 20fed Gorffennaf 2010

PENDERFYNWYD ei adael ar y bwrdd.

362.
Gwynedd Gynaladwy Cyf.

PENDERFYNWYD derbyn y wybodaeth.

363.
Pwyllgor Cob 200 Porthmadog : llythyr o ddiolch

PENDERFYNWYD derbyn y wybodaeth.

364.
Cymdeithas Genedlaethol er Atal Creulondeb i Blant

PENDERFYNWYD derbyn y wybodaeth.

ATODIAD I’R RHAGLEN : GOHEBIAETH

365.
Llywodraeth Cynulliad : Ffordd Osgoi Porthmadog, Minffordd a Thremadog

366.
DVS Arbenigwyr Eiddo ar gyfer y Sector Cyhoeddus : Cynllun Ffordd Osgoi Porthmadog

(Dalier sylw, trafodwyd y ddau lythyr uchod ar y cyd)   Nodwyd yr angen i gwblhau ffurflenni yn ymwneud â’r Gorchymyn Prynu Gorfodol.  Awgrymwyd bod y Clerc a’r Cynghorydd K. Williams yn trefnu ar y cyd i gwblhau’r ffurflenni a phe bai angen, iddynt ymgynghori gyda chyfreithiwr Mr. Talfryn Griffiths, a’r syrfëwr, Mr. Eric Roberts.
PENDERFYNWYD rhoi’r hawl i’r Cynghorydd K. Williams a’r Clerc symud ymlaen gyda chwblhau’r ffurflenni.

367.
Cyngor Gwynedd, Ymgynghoriaeth Gwynedd : Ymgynghoriad Cyhoeddus – Cynllun Peilot Pwllheli, Rheoli Risg Llifogydd a’r Arfordir – gwybodaeth am gyfarfod ac arddangosfa ar 16eg Chwefror 2010.

PENDERFYNWYD derbyn y wybodaeth.

368.
Cyngor Gwynedd, Adran Strategol a Gwella )_ 
369.
Hwylusydd Tai Gwledig Gwynedd                  )      ymddiheuriadau gan Mr. Aled Evans a Mr. Arfon Hughes; methu dod i gyfarfod gyda’r Cyngor Tref ym mis Mawrth.

PENDERFYNWYD estyn gwahoddiad iddynt ar gyfer cyfarfod mis Ebrill 2010.

MATERION ARIANNOL

370.
Ceisiadau Ariannol

Derbyniwyd dau gais ar ôl i’r Rhaglen fynd allan; awgrymwyd gohirio’r drafodaeth hyd nes cyfarfod mis Mawrth ac estyn y dyddiad cau ar gyfer ceisiadau tan ddiwedd mis Chwefror.  

PENDERFYNWYD (i) am eleni yn unig, gohirio’r dyddiad cau hyd nes 28ain Chwefror 2010; a (ii) pennu dyddiad cau penodol ar gyfer derbyn ceisiadau ariannol o hyn ymlaen.  

Biliau i’w Talu

Pat Williams - Cyflog mis Ionawr = £351.91            


) _ Cyfanswm              
Incwm a Thollau EM (HM Revenue & Customs) : Treth Incwm = £88.00
)     £439.91

Pat Williams - Stampiau = £24.01

Pat Williams - Rhent Llinell Ffôn = £11.49

John D. Roberts, Cyfrifydd ac Archwilwyr – Archwilio Cyfrifon 2008-09 = £111

Gareth Griffiths, Trydanwr – Gosod goleuadau ar y coed Nadolig = £573
Scottish Power – Bil Trydan = £19.79

371.
PENDERFYNWYD talu’r biliau uchod.

CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 

372.
C09D/0479/44/AM – Adeiladu 2 dŷ annedd (1 fforddiadwy) gyda phorth car integrol : Tir ger Heol Dulyn, Tremadog.  Gwrthwynebwyd y cais ar sail gor-ddatblygu yn Nhremadog.

373.
C09D/0475/44/LL – Newid defnydd rhan o siop(A1) i ddefnydd cymysg siop a siop goffi (A1 & A3) : Cwrt Coffa, Stryd Fawr, Porthmadog.  Noder: Cynghorwyr G. Murray a J. Humphreys wedi ymatal rhag pleidleisio.  Dim gwrthwynebiad i’r cais yma.

DEDDF CYNLLUNIO GWLAD A THREF 1990 – APÊL O DAN ADRAN 78(i) 

374.
C09D/0284/44/LL – Dileu cytundeb Adran 106 sy’n cyfyngu defnydd i angen lleol : Erw Goch, Morfa Bychan, Porthmadog. 
PENDERFYNWYD ysgrifennu at Mr. G. W. Morris, Rheolwr Cynllunio, Cyngor Gwynedd, i ofyn pam cynnal y gwrandawiad ym Mhwllheli yn hytrach nac ardal Porthmadog.

